
	Հայաստանի Հանրապետության  ֆինանսների նախարարություն
	12.09.2023 թ.                          

	
	N 01/34-3/17952-2023

	         ՀՀ կառավարության 2023 թվականի օգոստոսի 11-ի                    N 1365-Ն որոշման 4-րդ կետով սահմանվել է, որ «Համաշխարհային աստղի հայաստանյան հյուրախաղեր» երաժշտական նախագծի իրականացման  շրջանակներում ապրանքների, աշխատանքների և ծառայությունների ձեռքբերման գործընթացի կազմակերպման ժամանակ կարող են ամբողջությամբ կամ մասնակի չկիրառվել ՀՀ կառավարության 2017 թվականի մայիսի 4-ի          N 526-Ն որոշմամբ հաստատված կարգի 71-րդ կետի 1-ին ենթակետի «զ» պարբերության պահանջները (ընտրված մասնակցի կողմից որակավորման և պայմանագրի (կանխավճարի) ապահովում ներկայացնելու պայմանները):
       Նախագծով  նախատեսվում է բացառություն սահմանել նաև ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 32-րդ կետի 5-րդ ենթակետով սահմանված՝ երեսուն տոկոսից ավել կանխավճարի հատկացումը սահմանափակող նորմի պահանջների նկատմամբ, սակայն Նախագծի ընդունումը հիմնավորող տեղեկանքը չի պարունակում հիմնավորումներ, թե պատվիրատուն ինչպես է ապահովելու մինչև 100 տոկոս կանխավճար հատկացնելու դեպքում ապահովման պայմանը չկիրառելու դեպքում առաջանալիք հնարավոր ռիսկերի նվազեցումը:
       Միաժամանակ, առաջարկում ենք ՀՀ կառավարության 2023 թվականի օգոստոսի 11-ի N 1365-Ն որոշման նախաբանից հանել «12-րդ մասի 2-րդ կետով» բառերը:
	Չի ընդունվել, 
Բարձրացված հարցը չի վերաբերվում ՀՀ ԿԳՄՍ նախարարության և «Դոպինգ Սփեյս» ՍՊԸ-ի միջև պայմանագրային պարտավորություններին, այլ վերջինիս և երրորդ կազմակերպությունների իրավահարաբերություններին: 
  Համաձայն ՀՀ կառավարության 2023 թ. օգոստոսի 11-ի                    N 1365-Ն որոշման N1 հավելվածի 4-րդ գլխի 14-րդ կետի՝  «Դոպինգ Սփեյս» ՍՊԸ-ն հատկացված ամբողջ գումարի չափով ներկայացրել է բանկային երաշխիք:

Ընդունվել է, 2023 թվականի օգոստոսի 11-ի N 1365-Ն որոշման նախաբանը խմբագրվել է:

	Հայաստանի Հանրապետության  արդարադատության նախարարություն
	«11» սեպտեմբերի 2023 թ.


	
	N /27.2/40532-2023


	  1. Նախագծի 1-ին կետով նախատեսվում է լրացում կատարել Որոշման 4-րդ կետով նախատեսված գնումների գործընթացի կազմակերպման կարգավորումներում, մինչդեռ Նախագծի նախաբանում առկա չէ այն լիազորող նորմը, որը թույլ կտա Հայաստանի Հանրապետության կառավարությանը հաստատելու նշյալ կարգավորումը:	Վերոնշյալի կապակցությամբ հայտնում ենք, որ ՀՀ Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին, իսկ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:    Ամփոփելով վերոգրյալը գտնում ենք, որ Որոշման նախաբանը անհրաժեշտ է խմբագրել և նշել օրենսդրական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
		
 2.Նախագծի 1-ին կետում անհրաժեշտ է նշել կառավարության որոշման լրիվ անվանումը:
  
	
3. Նախագծի 2-րդ կետով սահմանվող դրույթները անհրաժեշտ է նախատեսել ենթակետերի տեսքով, ինչպես նաև Նախագծի ամբողջ տեքստում օգտագործվող «տողեր» բառը անհրաժեշտ է փոխարինել «պարբերություն» բառով համապատասխան թվով և հոլովաձևով՝ Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների (…): Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:     	

	
Ընդունվել է, որոշման նախագիծը խմբագրվել է: 


















Ընդունվել է, որոշման նախագիծը խմբագրվել է:


Ընդունվել է դրույթները ենթակետերով փոխելու առաջարկը, սակայն տեքստում օգտագործվող «տողեր» բառը «պարբերություն» բառով փոխել հնարավոր չէ, քանի որ փոփոխությունը վերաբերում է Excel տարբերակին:



